
Obnova našeg srušenog sela
Hrvatima nove donacije
Poštovane Pećničanke i Pećničani, dragi prijatelji

Dodatnih 100.000.--KM donacije namijenjeno je Hrvatima,  za obnovu naših srušenih domova po sistemu ključ u ruke.                                                                                                                                                                   Ovo je jednistvena prilika da se u našem selu obnovi još nekoliko kuća. Iskoristimo svoju šansu i svoje zakonsko pravo.                                                                                                                                          Ukompletirajmo svoju dokumentaciju i prijavimo se! Obnovimo svoje selo! 

Svi oni koji nisu imali sreće u prošlom krugu, neka se sada ponovo prijave.                                        Zapamtimo, dokumentacija mora biti potpuna, inače dolazi do automatskog odbacivanja zahtjeva. Ovo je jako važno. Budimo uporni sve dok se i  posljednja kuća u našem selu ne obnovi. Imamo pravo na svoj dom i imovinu. Imamo pravo na svoje dvorište i domovinu.                                                                                                                                                                                        Ne okrećimo leđa svojoj domovini. Vremena se mijenjaju i nitko ne zna što nosi dan, a što noć.
Naše je srce ostalo u Pećniku. Vezani smo za to selo, volja je Božija da je to tako. Tamo smo dobili ono, što danas u svome srcu nosimo. Tamo smo rođeni i odgajani, tamo nas je grijalo sunce koje nam danas fali. Tamo su naši grobovi koji čekaju svijeću od Tebe i mene.

Ne zaboravimo svoje Bosne, jer to je kolijevka Hrvatstva, kolijevka vjere i poštenja. Tu se priča ijekavicom, najljepšim hrvatskim jezkom. Neka govori tko god što hoće, ali ovo su činjenice koje se ne mogu zaobići. Ponosni budimo na svoju zemlju, na svoje ljude. Ni drugi nisu ništa bolji od nas!

Nedajmo svojih brežuljaka i neba iznad Posavine.                                                        To je naša zemlja, tvoja i moja djedovina i ćaćevina!
Čestitamo našim Pećničanima na potpisanim ugovorima o obnovi s vladom Republike Hrvatske.                        Ugovore su potpisali:  Vinko Tolić, Marko Matijević, Slavko Barukčić.                                                                               Neka vam je sretno i blagoslovljeno gospodo!

Ostanimo tako vrijedni i uporni i pripremajmo svoje mjesto u ovom dijelu Europske Unije.

Zavičajni klub Pećnik pozdravlja i poziva sve naše Pećničanke, Pećničane i sve naše prijatelje na obnovu srušenih domova, u našem rodnom mjestu i u svim drugim mjestima prelijepe Bosne i Hercegovine. 

Srdačan vam pozdrav








                   Uprava Zavičajnog kluba Pećnik    







   Petar Kajinić 









           Predsjednik
REPUBLIKA SRPSKA 

OPŠTINA  VUKOSAVLJE

NAČELNIK                                      

Broj: 02/1-07- 21/3-10

Datum:16.06.2010. godine

Na osnovu člana 43. Zakona o lokalnoj samoupravi (Službeni glasnik Republike Srpske, broj: 101/04) i člana 55. Statuta opštine Vukosavlje, (Službeni  glasnik opštine Vukosavlje, broj:6/05), Upustva o načinu i procedurama odabira korisnika projekata povratka i rekonstrukcije stambenih jedinica ("Službeni glasnik BiH", br. 48/06 od 26.06.2006. godine), Odluke državne komisije za izbjeglice i raseljene osobe o raspodjeli sredstava za rekonstrukciju individualnih stambenih jedinica povratnika po područjima povratka broj: K19-02-50-2437-10/10 od 20.04.2010.godine)  i Memoranduma/sporazuma o realizaciji projekata sanacije stambenih jedinica, Načelnik opštine d o n o s i:

JAVNI POZIV

Izbjeglicama iz BiH, raseljenim osobama u BiH i povratnicima za podnošenje zahtjeva za rekonstrukciju, sanaciju i obnovu ratom oštećenih i devastiranih stambenih jedinica na području opštine Vukosavlje

Pomoć u rekonstrukciji i povratku dodjeljuje se u okviru implementacije Zajedničkih -projekata u Bosni i Hercegovini, a  za područje opštine Vukosavlje, obnovit će se određeni broj stambenih jedinica (po sistemu "ključ u ruke") u zavisnosti od stepena oštećenosti stambenih jedinica odabranih korisnika i ponuđenih cijena izvođača radova na javnom tenderu.
Odobrena sredstva za opštinu Vukosavlje kroz navedeni projekat iznose 150.000,00 KM, s tim da je dio sredstva u iznosu od 50.000,00 KM namjenjen za izgradnju i sanaciju stambenih jedinica izbjeglica iz BiH, raseljenih osoba u BiH, povratnika Bošnjaka i nacionalnih manjina, a preostali dio sredstva u iznosu od 100.000,00 KM namijenjen je za izgradnju i sanaciju stambenih jedinica izbjeglica iz BiH, raseljenih osoba u BiH, povratnika Hrvata i nacionalnih manjina.
Implementator projekta je opština Vukosavlje, a monitoring nad provođenjem cjelokupnog procesa obavit će MLJPI BiH Regionalni centar sa sjedištem u Tuzli.

Kontakt osoba po navedenom javnom pozivu je  Tursić  Hatidža, tel.  053 -811-129 :

Kriteriji za odabir korisnika za rekonstrukciju stambenih objekata
1. Opšti  kriteriji

Opšti  kriteriji za utvrđivanje potencijalnih korisnika pomoći projekata povratka i rekonstrukcije stambenih jedinica su:

· Korisnik pomoći je izbjeglica iz BiH, raseljena osoba u BiH ili povratnik,

· Korisnik pomoći je iskazao namjeru za povratkom,

· Utvrđen je status vlasništva ili stanarsko pravo nad stambenom jedinicom koja je predmet rekonstrukcije, 

· Korisnik pomoći je na dan 30.04.1991. godine imao prebivalište u stambenoj jedinici koja je predmet rekonstrukcije,

· Stambena jedinica koja je predmet rekonstrukcije se smatra neuslovnom za stanovanje u skladu sa utvrđenim standardima o minimumu stambenih uslova,

· Korisnik pomoći/nosilac domaćinstva i članovi njegovog domaćinstva od 1991.godine nemaju na teritoriji BiH drugu stambenu jedinicu koja se smatra uslovnom za stanovanje, u skladu sa utvrđenim standardima o minimumu stambenih uslova,

· Korisnik pomoći nije primio pomoć u rekonstrukciji, dovoljnu da zadovolji utvrđene standarde u skladu sa utvrđenim standardima o minimumu stambenih uslova.

2. Dokumenti kojima se dokazuje ispunjavanje općih kriterija

2.1.
Potvrda nadležnog organa o statusu (za sve članove povratničke porodice prijavljene za pomoć u 
rekonstrukciji):

· Izbjeglice iz BiH - odgovarajuća potvrda (izbjeglička legitimacija/karton) o statusu izbjeglice iz BiH,

· Raseljene osobe u BiH – potvrda/pravosnažno rješenje nadležnog organa općine  privremenog boravka o statusu raseljene osobe,

· Povratnici - potvrda nadležnog organa općine povratka.

2.2. 
Izjava potencijalnog korisnika pomoći kojom se dokazuje namjera za povratkom

Izjavom podnositelja, koja se ovjerava od strane nadležnog organa općine povratka, dokazuje se da:

· je iskazana namjera za dobrovoljnim povratkom,

· je stambena jedinica koja je predmet rekonstrukcije neuslovna za stanovanje u skladu sa odgovarajućim standardima o minimumu stambenih uslova,

· korisnik pomoći/nosilac domaćinstva i članovi njegovog domaćinstva koji su prijavljeni za dobijanje pomoći u rekonstrukciji, od 1991. godine nemaju na teritoriji BiH drugu stambenu jedinicu koja se smatra uslovnom za stanovanje, u skladu sa utvrđenim standardima o minimumu stambenih uslova,

· korisnik nije primio pomoć u rekonstrukciji, dovoljnu da zadovolji utvrđene standarde o minimumu stambenih uslova.

2.3. 
Dokaz o vlasništvu/stanarskom pravu

Status vlasništva ili stanarsko pravo nad stambenom jedinicom koja je predmet rekonstrukcije dokazuje se sljedećim dokumentima:

· ZK (zemljišno-knjižni) izvadak - Izvod iz katastarske evidencije, ne stariji od 6 (šest) mjeseci, i/ili

· CRPC odluka - Odluka Komisije za imovinske zahtjeve izbjeglica i raseljenih osoba,

· Pravosnažno rješenje o povratu imovine/stanarskog prava - rješenje nadležnog općinskog organa o povratu i/ ili uvođenju u posjed.

U izuzetnim slučajevima kada se vlasništvo ili stanarsko pravo ne može pouzdano dokazati dokumentima iz predhodnog stava, vlasništvo se može dokazivati i drugim relevantnim dokumentima, koje izdaju nadležni organi (pravosnažno rješenje o nasljeđivanju, građevinska dozvola, urbanistička saglasnost, avio snimak i sl.)

2. 4. Uvjerenje o kretanju

Uvjerenjem o kretanju podnositelja zahtjeva za rekonstrukciju, koje izdaje nadležni organ unutrašnjih poslova, dokazuje se da je korisnik pomoći na dan 30.04.1991.godine imao prebivalište u stambenoj jedinici koja je predmet rekonstrukcije. Potrebno je priložiti original uvjerenja o kretanju ili ovjerenu kopiju.

U izuzetnim slučajevima kada se uvjerenjem o kretanju ne može pouzdano utvrditi prebivalište na dan 30.04.1991.godine, kao dokaz prebivališta pribavlja se izjava dva svjedoka, ovjerena od strane općine povratka.

3. 
Posebni kriteriji

Ispunjavanje posebnih kriterija služi Komisiji za odabir korisnika na općinskom nivou kao osnov za procjenu potreba potencijalnih korisnika pomoći po prioritetima, te im pomaže da izvrše odabir korisnika pomoći u rekonstrukciji na transparentan način, poštujući principe jednakog prava pristupu pomoći u rekonstrukciji.

3.1. 
Posebni kriteriji su:

a) Korisnik pomoći se vratio na svoje prijeratno prebivalište i živi u uslovima koji su ispod utvrđenog stambenog minimuma, uključujući i korisnike koji privremeno borave u improviziranim naseljima, kampovima, kontejnerima i slično.

b) Korisnik pomoći pripada određenim skupinama kao što su:

· socijalne kategorije,

· osobe s onesposobljenjem/invaliditetom,

· samohrani roditelji, staratelji ili hranitelji porodice,

· porodice poginulog borca,

· porodice nestalih osoba i bivši logoraši.

c) Korisnik se nalazi u kolektivnim oblicima zbrinjavanja (tranzitno-prihvatni i kolektivni centri), alternativnom smještaju ili zadovoljava uslove i ima/ostvaruje pravo na alternativni smještaj.

4.
Dokumenti kojima se dokazuje ispunjavanje posebnih kriterija

4.1.
Dokaz o povratku u prijeratno prebivalište

Povratak u prijeratno prebivalište dokazuje se kopijom lične karte, kojom se dokazuje da korisnik ima prijavljeno prebivalište na adresi na kojoj se nalazi stambena jedinica koja je predmet rekonstrukcije i potvrda nadležnog općinskog organa da se radi o povratniku.

4.2. 
Dokaz o pripadnosti određenim- posebnim skupinama

Korisnik pomoći pripada određenim skupinama

· socijalne kategorije svoj status dokazuju relevantnim dokazima i to: poslednji ček od penzije, dokaz da se radi o korisniku socijalnih davanja od nadležnog Centra za socijalni rad ili nadležne općinske službe za socijalnu i dječiju zaštitu, dokaz da se radi o civilnoj žrtvi rata i da ostvaruje/ne ostvaruje prihode po tom osnovu, status lica sa invaliditetom dokazuje se rješenjem koje se pribavlja od strane nadležnog organa (ratni vojni invalid, lice sa urođenim ili stečenim invaliditetom i sl.),

· status samohranog roditelja, staratelja ili hranitelja dokazuje se relevantnim dokazom koji se pribavlja od strane nadležnog centra za socijalni rad ili općinskog organa uprave, nadležnog za poslove socijalne i dječije zaštite kod kojeg se vodi službena evidencija,

· status porodice poginulog borca dokazuje se potvrdom, koja se pribavlja od strane nadležnog organa kod kojeg se vodi službena evidencija,

· status porodice nestale/ih osoba dokazuje se potvrdom koja se pribavlja od strane nadležnog organa kod kojeg se vodi službena evidencija i status bivšeg logoraša dokazuje se potvrdom koja se pribavlja od strane nadležnog organa kod kojeg se vodi službena evidencija.

4.3. 
Dokaz o boravku u tranzitno-prihvatni i kolektivni centri

Činjenica da se korisnik nalazi u kolektivnim oblicima zbrinjavanja (tranzitno-prihvatni i kolektivni centri), alternativnom smještaju dokazuje se potvrdom nadležnog organa na čijoj teritoriji se nalazi kolektivni centar ili alternativni smještaj. Činjenica da korisnik zadovoljava uslove i ima/ostvaruje pravo na alternativni smještaj

dokazuje se potvrdom nadležnog organa općine privremenog boravka.

4.4. 
Dokaz o brojnosti porodice

Brojnost porodice koje imaju više članova domaćinstva i njihova starosna dob dokazuje se kućnom listom ovjerenom od strane nadležnog općinskog organa. Uz ovjerenu kućnu listu mora se priložiti ovjerena kopija važećih ličnih karata za punoljetne članove i izvod iz matične knjige rođenih za maloljetne članove porodice.

Podnošenje prijava i dokumenata:

Prijava za rekonstrukciju stambenih jedinica u okviru Zajedničkog projekta u 2010.godini, sa popunjenim obrascem prijave i pratećom dokumentacijom kojom se dokazuje ispunjavanje svih opštih i pojedinih posebnih kriterija, sa tačnom adresom i brojem telefona aplikanta,  dostaviti na adresu opštine Vukosavlje   svakim radnim danom od 07:00 do 15:00 sati, ili poštom na adresu: Opština Vukosavlje, Muse Ćazima Ćatića bb, 74 470 Vukosavljesa naznakom ZA JAVNI POZIV U OKVIRU ZAJEDNIČKOG PROJEKTA ZP10 –  NE OTVARAJ”.

Obrazac Prijave/Izjave može se dobiti u svim općinama u BiH, diplomatskokonzularnim predstavništvima BiH kao i na internet stranici Ministarstva za ljudska prava i izbjeglice www.mhrr.gov.ba
Oglas ostaje otvoren 30 dana od dana objavljivanja u dnevnim novinama i na oglasnoj ploči opštne Vukosavlje.

                                                                                                                             Načelnik opštine                                                 

                                                                                                            Amir Zahirović

